
Муниципаль бюджет мәктәпкәчә белем бирү учреждениесе” 
Гомуми үсеш бирүче 7 санлы Актаныш балалар 
бакчасы”ның югары квалификацион 
категорияле тәрбиячеләре

Кадрия Вәсим кызы Адгамованың һәм

Әминә Галимардан кызы Шайхулованың 
эш тәҗрибәсеннән

Серле патшалыкта яшәгән ун туган.

Иң кечесе – 1 ле, олысы 10 лы булган.

Алар гаҗәеп тату, бик тә дус тату яшәгән. 
Ару-талу белми тырышып эшләгән.

Туганнар шук булган, шаярган, сикергән,

Дәфтәр эчләренә, биштәрләргә кергән.

Мәсьәләләр чишкән, кушкан һәм дә алган,

Ә кайчакта бүлгән, кайчак тапкырлаган.

Телисезме? Әйдәгез бергәләп могжизалы Математика патшалыгына сәяхәт итик тә, ул илдә яшәүче кызыклы саннар белән танышыйк. Алар турында әкиятләр тыңлыйк, шигырьләр укыйк, төрле-төрле уеннар уйныйк!.. Рәхим итегез нәни дуслар!
· Нуль саны

Кайвакытта була сан- юк әйберләр санасаң.

Арбаны җитез йөгертә нуль-тәгәрмәч. 
Шыгыр-шыгыр җырлый кебек Тәгәрмәч.

Клиндер дип авызына ялгыш капма.

Клиндер түгел, кулыңда алтын алка.

0 гә охшаган әйберләрне күзәт, кайларда күрәсең, әйдә тизрәк әйт.

0 хокуклар яулый.

Борын-борын заманда цифрлар илендә гаҗәп саннар яшәгән, ди. Алар аллы-гөлле пәрдәләр эленгән, бизәкле өлгеле тәрәзәләре кояшка карап торган әкияттәгедәй матур йортларда яшәгәннәр икән.
Бер көнне бу Илгә ерак диңгезләр үтеп бер юлчы килеп туктаган. Ул атын тугарган, арбадан бал мичкәсен алып, арган тәненә ял бирергә теләп, йортка таба атлаган. Кинәт көтелмәгән хәл туган. Мичкәсенең кыршаулары тәгәрәп киткән. Мичкә таралып киткәндә дә аннан ургылып бал ага башлаган. Бал исә бөтен дөньяга таралган. Аны чәчәкләр күкрәк тутырып сулаган, рәхәтләнеп баллы чык эчкән. Бал кортлары чәчәктән-чәчәккә кунып ашыга-ашыга тәмле нектар-ширбәт җыйганнар. Мичкә дә, бал да юкка чыккан. Юлчы кулында кыршауларгына калган. Ул аларга карап торган да, көрсенеп:
· Сез әрәмтамаклар нуль-кыршаулар белән мин инде нишлим? Бар үз көнегезне үзегез күрегез, - дигән һәм нуль кыршауларны иреккә җибәргән.
Менә төнге юлдан, нуль-кыршау тәгәри һәм: “О-о-о! Минем йомры башым ниләр генә күрер!” - дип ыңгыраша икән. Бәхетенә каршы ул Математика патшалыгының Могҗизалар урамында цифрлар чатына килеп чыккан һәм кызыклы саннар яшәгән йортның ишеген каккан.

Тугыз тәрәзәдән тугыз сан: “Син кем? Безне тәмам йокыбыздан уятып нишләп йөрисең?” - дип бер тавыштан сораганнар.

· Мин 0 – буш корсак, бушбашлы бер корсак инде, - дигән нуль әкрен генә, сезнең илдә яшәп калыр идем, - дигән өметсез тавыш белән.
· Синең белән нишлик без? Үзең кечкенә, үзең берни түгел, юк – нуль ич син! - дип көлгәннәр саннар.

Шунда нуль йөгереп килеп һәр сан янына басып күрсәткән. Шунда һәрберсен гаҗәпкә калдыра торган хәл туган. Саннарның һәрберсе кинәт кенә үсә, зурая башлаганнар.

Менә күрдегезме инде? Мин үзем генә юк, берни түгел. Ә сезнең белән бергә миңа могҗизалы көч иңә. Мин нинди зур көчкә ия була алам. Син бик зур акыл иясе икәнсең! Математика патшалыгының Могҗизалар урамындагы цифрлар чатындагы сихри йортка рәхим ит. Бергә-бергә бик кызык яшәрбез, - дигәннәр.
Шуннан бирле Нуль ул серле Илдә яши, ди.

Канатлы әйтемнәр.

· Таяксыз Нуль – бернәрсәгә яраксыз.

· Нуль игътибар – кемнәндер кем яки нәрсәгә тулы битарафлык.

· Түгәрәк нуль, абсолют нуль – бик кечкенә, әһәмиятсез зат икәнен бел.

· Нульгә тигезләү – әһәмиятен, мәгънәсен бетерү.

Кызыклы мәсьәләләр

Алсу белән Марат юлдан 10 тиен акча таптылар. Алар артыннан Роза килә иде. Ул ничә тиен табар. (Бер тиен дә тапмас.)
Тәлинкәдә алты алма бар иде. Фәрит, Камил, Миләүшә, Лилия, Айсылу һәм Динәгә әни берәр алма бирде. Тәлинкәдә ничә алма калды? (Берәү дә калмады)
Чия куагында өч хөрмә үсә иде, ә талда икегә артыграк. Чия һәм талда бергә ничә хөрмә үсә? (Берәү дә үсми)
Бабай Мәскәүдән Казанга бара. Ул аркасына бер юл капчыгы аскан. Аны өч бала куып уза. Алар да берәр юл капчыгы асканнар. Мәскәүгә ничә кеше бара? (берәү дә бармый, барда Мәскәүдән кайта.)
Кызыклы шигырьләр

Мин һәм дустым Сөмбелә 
Уйнадык көлә-көлә.

Киттем мин дә, Сөмбелә дә 
Калдык ничә, кем белә? (Берәү дә калмады)
Алсу, Сәйфи. Гөлгенә 
Гөлләргә сулар сибә.

Китеп барды өчебез, 
Ничә калды икән без?

Лилия бакчага керде, 
Биш кызыл алма күрде.

Бишесен өзеп алды, 
Ботакта ничә калды?

Түтәлдә биш чыпчык. 
Җим чүпли чырык-чырык.

Берсен песи эләктерде. 
Түтәлдә ничәсе калды? (Берәү дә калмады, песидән куркып очып киттеләр.)

Бер саны

Берле таяк иптәш була, кем урманда арый. 
Энәләре юналган чакта бәйләргә дә ярый.

Элгеч тапмый аптырасаң берле ботакка эл.

Очкычка да әйләнә бер – утыр да айга мен!

Нәни дуслар. Бергәләшеп хыялланыйк тагы.

Берле-энә, берле – таяк тагы нигә ярый?..

Берле турында нәни әкият

Математика патшалыгында яшәүче кызыклы саннар беркөнне бергә җыелганнар да “Кем иң әһәмиятле?”, “Кайсы сан безнең рәттә иң беренче булып торырга тиеш?” - дип бәхәс кузгатканнар. Аларның һәр кайсының иң беренче булып басып та торасы килгән, билгеле. Бәхәсне Бер үзе чишкән. Ул тавышына мактану төсе биреп:

· Бер рәхмәт мең бәладән коткара. Бер ялган сөйләсәң тугыз дөресенә дә ышанмаслар. “Туган ил бер – нәфис гөл, Туган илнең кадерен бел”, - дип кызу-кызу тезеп киткән. Саннар Бернең авызы ябылганны да көтеп тормыйча, җитәкләп алганнар да, саннар рәтенең иң алдына беренче итеп бастырып та куйганнар. Ник икән? Сез ничек уйлыйсыз, нәни дуслар?! 

Канатлы сүзләр, әйтемнәр 

· Бер күктә ике ай булмас.

· Ай белән Кояш берәр генә була.

· Үз җирең бер карыш булсада яхшы.

· Бер алтын гына картаймый.

· Диңгездән бер тамчы.

· Берсе уңга ишә, берсе сулга ишә.

· Бер елда ике яз булмый.

· Бер кичкә кер мичкә. 

· Бер агачта мең чәчәк үсә.

Табышмаклар

· Бөтен яланда бер тай эзе. (Күк һәм ай)
· Ике туган: берсе ак булган, берсе кара булган. (Көн һәм төн)
· Бер чатыр бар-баганасыз,баусыз; эчендә ике шәм – филтәсез, майсыз. (Күк, кояш, ай)
Шигырь – мәсьәләләр 
· Без, без, без идек, без бик дус – өч кыз идек, китеп барды Нәфисә, хәзер инде без ничә?
· Илсур, Марат һәм Динә бер песнәккә җим сибә. Килде тагы бер песнәк, ничә песнәк булды, әйт?

· Кесәгә бер алма салып дус кызыма йөгердем, алманы ашыйкмый гына. җайлап кына кимердем, берәр почмакка посканмы, кая киткән алмабыз? Минем генә башым җитми, әйдә сез дә санагыз!
· Шәм яндырып куйды әни, сүндерергә онытты. Шәмнең һич исе китмәде- янды да юкка чыкты. Ничә шәм калды икән, кайсыгыз әйтер микән?
· Өч бәбкәсен ияртеп суда йөзә ана каз. Әй каңгылдый, кагына, канат очларын юа. Нидер исенә төшеп, нәниләрен ияртеп, ярга чыга ана каз. күлдә калды ничә каз, санап бир әле, Алмаз?!

· Ике саны

Борын-борын заманда, үрдәк үрәтник, каз командир, саескан солдат булганда, саннар рәте әле төзелмәгәндә Математика патшалыгының Кызыклы саннар урамының цифрлар чатында шау-шу, гауга купкан, ди. Саннар икеле санын үз араларына кертергә, иптәшлеккә алырга, аның белән дус булырга теләмәгәннәр икән.

· Бар, әнә ялкау балалар белән уйна, син аларга яхшы иптәш тә булырсың, гомерлеккә дус булыпта калырсың.

Икеленең кәефе кырылган, күңеле төшкән. Ул борынын аска игән, койрыгын сузган да, хәйләкәр төлкегә әйләнгәндә куйган.

Аннары җитез генә урманга элдертергә уйлаган, ди.

Саннар бу кызыклы хикмәтне күргәннәр дә:

· Абау, бу ни тамаша, бу нинди могҗиза! И җаным серле Икеле, тагын нинди һөнәрләрең бар? Барысында күрсәт әле безгә! - дигәннәр.

Үзенә карата туган җылы караш икелегә бик тә, бик тә ошаган, җанына май, бал булына кергән, ди.Ул бик горур кыяфәт белән үзенең һөнәрләрен күрсәтә башлаган.

Башын алга сузып, койрыгын төзәткән. 

Хәйләкәр төлкегә әйләнеп кинәттән, 

Йомшак-йомшак басып, йөреп тә күрсәткән.
Муен өскә сузып, коерыкка утырган.

Горур кыяфәтле үрдәккә әйләнеп, 
Елга-күл буйларын бак-бак, бак-бак! - 
Дигән шау белән тутырган.

Йә “чырык-чырыйк” килеп нәни кошчык булып,

Биеклеккә очкан. Зәңгәр биеклекне
Гүзәл күк гөмбәзен рәхәтләнеп кочкан.

Хыя канатларын җилпеп Икеле – кош

Көне буе очкан...

Кызыклы саннар икелене озак көткәннәр, арып беткәннәр, ниһаять хәвефләнә дә башлаганнар. Алар:

· Әй, Икеле-е-е! Син искиткеч кызыклы җан иясе. Һөнәрләр остасы! Безнең янга җиргә төш. Бергә-бергә яшик, бергәләп көн күрик. Безнең арада һәркайсыбыз әллә ниләр эшли белә, кызык гадәтләргә ия. Төш, җаным төш, бергә-бергә көн итәрбез, күңелле итеп яшәрбез, - дигәннәр.
Шундый тәкъдимне әйткән Икеле тиз генә җиргә төшкән. Берле белән Өчле аны җитәкләп алганнар да кызыклы саннар рәтенә икесенең арарсына китереп бастырганнар. Шул көннән башлап Икеле Математика патшалыгының Кызыклы саннар урамының цифрлар чатында яшәп калган, ди, һәм анда яшәүчеләрне үзенең гаҗәп кызыклы һөнәрләре белән таң калдырып яши икән.

Ул нинди һөнәрләрен күрсәтер икән? Сез ничек уйлыйсыз, нәни дуслар!

Табышмаклар

· Өй артында коем бар, ике төрле суым бар. (Йомырка)
· Ике туа, бер үлә. (Йомырка, чеби)
· Ике батыр, аяк юлы ятыр. (Каш)
· Бер яланда ике күл. (Ике күз)
· Бер күчәрдә ике көпчәк. (Күзлек)
· Бер тау тирәли ике тишек чүмеч эленгән. (Колак)
· Ике туган игез икесе дә тигез. (Куллар)
· Җирдә тора ике агай, тарбагайда тарбагай. (Аяклар)
· Ике солдат мең солдатны күтәрә. (Киштә)
· Ике туган суга бара, берсен берсе уза бара. (Ике чиләк белән суга бару)
Канатлы сүзләр, әйтемнәр

· Ике тамчы су кебек.

· Ике агач арасында адашу.

· Ике тирәк бер төптә, ике төймә бер җептә.

· Ике куянны бер юлы ату.

· Ике ат бер казыкка бәйләнмәс.

· Ике тәкә башы бер казанга сыймас – сөзершерләр.

· Ике сөяк ике эткә җитми.

· Бик тырышлык – икеләтә уңыш.

· Иренгән ике атлар.

· Иренгән ике эшләгән, һаман эше пешмәгән.

· Ике күзем ут булды.

· Ике күзем агарды.

· Өч саны 

Елгадан елмаеп, күккә баккан шат “ай”.

Айны күктән алып, шәүләгә ялгасак, өчле була бугай.

Оста бик тырышып, такталарны ышкый, кайнап тора көче.

Ышкысы артыннан чыж да-чыж сибелә. Йомычкасы – Өчле.

Ялгышып аларны келиндер дип белеп 

Авызыңа капма. Өчлене онытсаң,

Шуларга карарсың, югалтмыйча сакла.

· Ә сез өчлене кайларда һәм нәрсәләр кыяфәтендә күрәсез? Тирә-юнегезгә күз салыгыз әле, дуслар!

Канатлы сүзләр, әйтемнәр

· Өч көн үтте – чия чәчәге шиңде.

Дөньяда өч нәрсә бик кирәк: акыл, белем һәм хезмәт.

· Өч, өчтән соң көч.

· Өчкә киткәч, көчкә китә.

· Өчкә тулмый көч булмый.

· Өчтә көч. 
· Кунакның көне өч, аннан соң өй иясенә көч.

Табышмаклар

· Бер түгәрәк өй эчендә

· Өч түгәрәк шар йөзә. (Күк, кояш, ай, җир)
· Берсе чәчә, берсе эчә, берсе үсә. (Яңгыр, бир, үлән.)
· Бер үгезгә өч мөгез. (Сәнәк)
· Безнең өч дустыбыз бар: берсе ашата, икенчесе эчертә, өченчесе ат саклый. (Ат. Сыер, эт)
· Бер таякта – биш тармак, Һәр тармакта – өч буын. (Кул һәм бармаклар)
· Очырмада өч кошым бар, берсе: Җәйне яратам”, - ди, берсе: “Кышны яратам”, -ди, берсенә җәйдә бер, кыш та бер. (Арба, чана, ат)
Өч саны турында кечкенә әкият.

· Беркөнне Өчленең үз иптәшләре – кызыклы саннарга бик нык хәтере калган. Ул чын-чынлап үпкәләгән, ди. Өчле аларга:

· Патшалыгыгызны ташлап китәрмен әле. Өчкүзле Королегез-Светофорыгызның күзләре ничек янар икән? Миннән башка ничек көн күрерсез, юлларда ничек йөрерсез, карарбыз әле, - дип үпкә сүзләрен белдергән һәм тикшереп карау максаты белән светофорның яшел күзен йомдырган.
Кинәт кенә патшалыктагы җәяүлеләр – кызыклы саннар хәрәкәте тукталып калган. Исәп-хисап эшләре тукталган. Әй көтәләр ди җәяүлеләр яшел ут янганны, әй көтәләр икән. Ә машиналар тыз да быз чаба, ди. Әздән генә бәрелешүләр, һәлакәт булмый калган.

Кызыклы саннар киңәшләшкәннәр дә Өчлене эзләргә Дүртне җибәргәннәр. Дүрт электр фонаре эленгән багана янына килгән һәм аның төбендә күзләрен йомып йоклап утырган Өчне күреп алган. Ул аны төрткәләп уяткан. Светофор Корольнең өч күзе – кызыл, сары, яшел күзләре нур сирпеп яна башлаган. Математика патшалыгы урамнарында хәрәкәт көйләнгән, ди.
Дүрт йомшак тавыш белән Өчкә эндәшкән:

· Хөрмәтле Өч! Син кызыклы саннарга үпкәләмә. Әйдә, үзеңдә патшалыгыбыза кайт. Бергә яшәрбез. Син минем яраткан күршем булырсың, - дип Өчне җитәкләп алган да кызыклы саннар рәтенә үзе белән Ике арасына Өчне китереп куйган. Шуннан бирле Өч саннарга үпкәләүдән туктаган һәм Математика патшалыгының Кызыклы саннар урамында цифрлар чатында яшәп калган. Анда башка саннар белән бергә әле булсада яши икән.

· Дүрт саны

Математика патшалыгында Дүрт санын яратканнар, хөрмәт иткәннәр. Ул үзе тырыш, уңган балаларны гомерлеккә дус итеп сайлаган. Дүрт саны йогынтысында булучы кешеләр – Азат, Илүсә, Айсылу кебек кешеләр белән тиз дуслашалар, җиңел аралашалар, чөнки аларның исеменә Дүрт саны йогынты ясый, барлык кешеләрне дә җиңел аңлыйлар, тик шул ук вакытта бәхәсләшергә дә яраталар. Шунлыктан аларның дошманнары да күп була.

Дүрт ел вакыты (яз, җәй, көз, кыш), пространствоның дүрт ягы (көньяк, төньяк, көнчыгыш, көнбатыш) бүлмәнең дүрт почмагы һ.б. Шундый яклары белән дә дүрт саны бик кызыклы икән. Менә ни өчен аны Математика патшалыгының Кызыклы саннар урамының цифрлар чатында бик яраталар, хөрмәтлиләр икән!
Сәер Дүрт

Урындык ясап, Дүрттән утырам дисәң әгәр,

Аптырама, тиз генә, башын аска әйләндер,

Әгәр теләсәң тагын бер-ике такта как та.
Баскыч ясап күккә мен! башың эшләтә белсәң,

Әйләнә ул капкага, ишетәмсең, кемдер кага бикле җил-капкага?

· Ә сез дүртне нинди әйберләрдә күрәсез. Нәни дуслар? Әйдәгез әле хыл канатларыгызны күтәрегез!

Табышмаклар

· Бу дөньяда бар дүрт агай: берсе һаман йөгерә, бер дә армый, икенчесе гел ашый, бер дә туймый, өченчесе гел эчә, бер дә канмый, дүртенчесе гел көйли, тавышы бер дә килми. (Елга, ут, җир, җил)
· Ел да килә дүрт батыр, дүртесе дә ят төсле, дүртесе дә бик матур. (Елның дүрт фасылы)

· Яшел борын, уртасында дүрт колын. (Борчак кузагы)
· Ике кода капка ача, дүрт кодагый керә. (Сыер мөгезләре һәи аяклары)
· Дүрт таяк, бишәр бармак. (Аяк, кул бармаклары)
· Дүрт малайга бер түбәтәй. (Өстәл)
Канатлы сүзләр, әйтемнәр

· Кунакның иң кадерлесе бер кич, ике кич, өчкә китсә- хуҗага көч, дүрткә китсә- дуга белән ыңгырчак, суган белән сарымсак.
· Биш саны.

Беркөнне биш саны урамга чыккан икән. Аны кызыклы саннар чолгап алганнар һәм: 

· Син кем? Исемең ничек? - дигән сораулар яудыра башлаганнар.

Бишле аларга:

· Минем кемлегемне бик беләсегез килсә, табышмагыма җавап бирегез,-дигән һәм түбәндәге табышмакны әйткән.

Ике анада бишәр бала, һәр кайсына бер исем.

Нинди бишәр бала икән анысын үзең бел. (Ике кулда бишәр бармак)
· Биш бармак ич ул, белдек, белдек, -дигәннәр, кызыклы саннар.

· Әй, сез бик тапкыр, бик зирәк, сезне тагы сынарга кирәк, - дигән бишле. Ул саннарга хәйләле күз карашын төшергән һәм түбәндәге сорауларны биргән:

· Биш конфетны биш кешегә берәр конфеттан бүлегез, берсе вазада калсын. (берсе конфетны ваза белән ала.)
· Динә дүрт яше тулгач нишли? (Бишкә чыга)
Мондый “Сораулы- җавплы” уен Кызыклы саннарга бик ошаган. Алар барысыда бергәләп бишле янына йөгереп килгәннәр дә:

· И, хикмәтле Биш! Сиңа булыр иң хөрмәтле эш. Әйдә безнең патшалыкка күч! - дип үтенгәннәр. Биш артык кыстатып тормаган. Саннар кире уйлар дип курыккан һәм тиз генә күченә дә башлаган шуннан бирле Биш Математика патшалыгының Кызыклы саннар урамында, цифрлар чатында яши икән. Бик тырыш, зирәк һәм тапкыр балаларга гел елмаеп тора, ди.

Бишнең хикмәтләре
Биштәрнең эченнән сикереп чыкты Бишле.

Уракка охшаган икән бишле, күрче!

Аягын сул якка, кулын уңга сузып биеп китте Бишле.

Гаҗәпкә калдырып, хәтта сокландырып тамаша карарга

Җыелган дус-ишне. Йә уң кулга басып, сул аягын кинәт

Өскә чөеп ала, куркудан бөрешеп, шикләнеп күзәтә,

Икедән шүрләгән ялкау – үшән бала.

Канатлы сүзләр, әйтемнәр.

· Бишкә алып бергә сату. 
· Бергә бишне кушу.

· Алты алышым юк, биш бирешем юк.

· Курыкканга куш, койрыгы белән биш.

· Биш юләргә киңәш итмә, бер акыллыга киңәш ит.

· Алты саны.

Беркөнне Математика патшалыгының Кызыклы саннар урамында гаҗәп матур биш катлы йорт калкып чыккан. Патшалыкта яшәүчеләр ул йорт тирәсен әйләнеп чыкканнар, ишек алды тирәли йөргәннәр, тик анда яшәүчеләрнең берсен очратмаганнар. Кыяр-кыймас кына ул йортның ишеген шакыганнар. Эчтән Алтының:

· Алтынлы йозакны ачарга йортыма кер.

· Күршеләрем кемнәр? Үз күзең белән күр, - дигән тавышын ишеткәннр. Ә Алты үзе Кызыклы саннарны хәйләләргә уйлаган һәм мәтәлчек атынган.

Алтыдан Тугызга әйләнгән тиз генә, Ничек шулай булган, Йә кайсыгыз белә?

Кинәт кенә алтылы йозак ачылып киткән һәм сулъяк канатта яшәүче Бер, Ике, Өч, Дүрт, Биш саннары ишекләрен ачып караганнар. Тик аларның һәрберсенең уңъяк күршеләре кайсы эшкә, кайсы мәктәпкә киткән икән. Кызыклы Саннар:

· Кем яши икән бу фатирларда? - дип башларын ватканнар, ди. Әйдәгез, нәни дуслар, булышыйк әле Кызыклы саннарга! Табыйк 1, 2, 3, 4, 5 саннарының 6 нчы йорт фатирларында яшәүче күршеләрен.

“Күршеләрне тап” уены.

Балалар өлкәннәр ярдәме белән саннарның күршеләрен табалар.

[image: image13.jpg]


Канатлы сүзләр, әйтемнәр.

· Әрсезгә алты көн бәйрәм. 
· Алтыда белгән ана телең алтмышта онытылмас.

· Алтыга ал да бишкә бир – атың булсын сәүдәгәр.

Табышмаклар.

· Ике мөгезле, алты аягы, берсенең дә юктыр тоягы. (Кысла.)
· Алты аяклы, ике куллы, ике башлы бер койрыклы. (Атка атланган кеше)
· Дүрт колак, алты аяк, ике башка бер койрык. (Атка атланган кеше)
· Нинди сүздә алты “н” бар? (Алтын)
· Җиде саны.

Беркөнне Җиде иптәшләре алдында үзенең көчен күрсәтергә уйлаган. Ул алардан башта түбәндәге табышмакка җавап табуларын үтенгән.
Өй башында саплы чүмеч. Ул нәрсә? – дип сораган.

Кызыклы Саннар да бик тапкыр булганнар ич. Алар бер дә исләре китмичә генә:

Җидегән йолдыз, йә шуннан ни булган соң? – дип, сорауга каршы сорау биргәннәр.

Җиде: 
· Җидегән сүзенең гән иҗеген алып куеп укып карагыз әле, күрерсез ни булганын дигән.

Саннар:

· Җиде ич, йә шуннан ни булган? - дигәннәр.

Җиде күкрәген киереп, горур тавыш белән сөйләп киткән:

· Җиде ул – бик изге, серле, кодрәтле сан. Җиде ул – салават күперендәге җиде төс: кызыл, әфлисун, сары, зәңгәрсу, зәңгәр, шәмәхә; ул атнаның җиде көне исеме. Алар дүшәмбе, сишәмбе, чәршәмбе, пәнҗешәмбе, җомга, шимбә, якшәмбе. Җиде – тагын дөньядагы җиде могҗиза.

Табышмаклар.

· Өянке, өянке, ботак саны унике, һәр ботакның җиде яфрагы, кара булыр бер ягы, ак булыр бер ягы. (Ел, айлар, атнадагы тәүлекләр, төн, көн.)
· Сыр-сыр сыры бар, алты төрле нуры бар, җиде кат күккә юлы бар. (Cалават күпере.)
· Бер кешенең алты улы булган. Аларның һәрберсенең берәр сеңлесе булган. Бу кешенең ничә баласы булган? (Җиде)

Канатлы сүзләр, әйтемнәр.

· Җидегән йолдызның койрыгы таңга сызылыр.

· Җиде кат җир астын күрү. 
· Атлының юлы бер булса, ңәяүленең сукмагы – җиде.

· Җиде тапкыр үлчә, бер тапкыр кис.

· Җиде кат тиресен тунау.

· Җидесендә ни булса. Җитмешендә шул булыр.

Сигез саны.

Матемтика патшалыгының Киңәшмәләр мәйданында беркөнне кызыклы саннар юан гына, зур капчыкны очратканнар һәм аның белән сөйләшә башлаганнар. Алар:

· Исәнме, симез капчык? - дигәннәр. Капчык:

· Исәнен исән лә! Бер дә симез буласым килми минем. Ачыгыз әле минем авызымны, ычкындырыгыз әле минем эчемнән м хәрефен. Кертегез эчемә г хәрефен.
Аннары күррсез гаҗәп хәлләр! - дигән.

Санар аның үтенече үтәгәннәр икән, капчык эченнән сигез аяклы үрмәкүч сикереп чыккан һәм: “Тырышмагыз. Тоттырмыйм, сигез аяклы бит мин!” -  дип җырлый-җырлый бүрәнә ярыгына кереп киткән.

· Менә нинди көчкә ия икән ул сигез, - дигәннәр саннар.

Сигез нәрсәгә охшаган? Ике ыргак, ике боҗра.

Бергә кушсак, менә дигән 8 күзлек килеп чыга.

8 саны – тәмле сан, келиндер дип ашасаң, 
Табылмас 8 гә тиң, акробат сан, яхшы бел!

Әле аякларына, әле башына басса да, һаман 8 тамаша!

Канатлы сүзләр, әйтемнәр.

· Сигез көнгә тугыз бәйрәм.
· Ике сигез – бер тигез.

· Тугыз саны. Беркөнне 9 саны бераз мактанып алырга уйлаган.

Ул саннар рәтенең каршына чыккан да:

· Телим икән, мин кыяфәтемне үзгәртә алам: я, 9 булам, я 6 лыга әйләнәм дә куям. Чын күз буучы инде. Я, кайсыгыз шулай кылана ала? - дигән.

Саннар:

· [image: image17.jpg]


Ничек ул, ничек, я күрсәт әле? - дигәннәр.

Тугыз бер мәтәлчек атынган икән алтыга әйләнгән дә куйган.

Саннар бер тавыштан: 9 – хәйләкәр сан, - дияргә дә була. Авыз ачып торсаң, 6 булып куя. Я тугыз була ул, 

Кайвакытта 6. Кайсысы 9 соң? Аңлый алмыйм, кайсы? - диешкәннәр, үзләре хәйләкәр генә көлешкәннәр. Кайсысының тугыз, ә кайсысынының алты булуын бик яхшы белгәннәр, билгеле, тик Тугыз санының кәефен бозасылары килмәгән.

Шуннан бирле Тугыз кызыклы саннар белән бүгенге көнгә кадәр бергә бик дус яши, ди. 

Канатлы сүзләр, әйтемнәр.

· Тугыз өйнең 
түбәсен тишүче. 
· Ун белән тугызны аермый.

· Унны тугызга алмаштырып йөрү.

· Күргәнең сигез, күрмәгәнең тугыз.

· Белгәнең-тугыз, белмәгәнең – утыз.

· Ун саны.

· Беркөнне Бер саны урамда йөри икән. Аның каршысына Нуль килеп чыккан. Ул:
· Исәнме, кечкенә генә нәни бер! - дип эндәшкән бергә.

Бер:

· Үзеңә генә кара! Син бит әле бөтенләй юк ич, - дигән Бер Нульгә.

Нуль: 

· Анысы шулай, әйдә икәү дуслашыйк әле. Аннары үзеңнең нинди зур көчкә ия булганыңны күрерсез, - дигән дә, Бернең уң ягына килеп тә баскан.

Кинәт кенә Бер үсеп, зураеп арта башлаган. Ул Унга әйләнгән дә куйган. Берне үстерергә кирәк вакытта Нуль Бер янына килә дә баса, ә кайчакта ике, өч иптәшен дә ала һәм 100, 1000 саннарына әйләндерә икән Берне. 
Табышмаклар.

· Без-ун агай, уныбызда бер исем. (Ике кулдагы бармаклар)
· Дүрт аяклы, кара тояклы, өч күзле, өчеседә яфраклы, утырсаң алып китә, көче ун атка җитә. (Автомобиль)
· Өчәү- өчәү өч төштә, берәү генә бер төштә. (Ун)
Канатлы әйтемнәр. 
· Берәү унга сөйләр, унау – йөзгә.[image: image1.png]



